
 
ᑐᓴᕋᑦᓴᖅ 

P.O BOX  900, KUUJJUAQ (QUEBEC) J0M 1C0 
TEL: 1-844-964-2244 / 819 964-2222 FAX: 819 964-2888 

ᑐᓴᕐᑕᐅᓴᐅᑎᒋᒋᐊᓕᒃ 
 
 

ᑐᓵᖕᖏᑐᑦ ᐃᓄᐃᑦ ᓄᓇᕕᒻᒥ ᑲᑎᒪᓂᐊᕈᓯᖏᑦ 

 

 
ᑰᑦᔪᐊᖅ, ᒣ 22, 2018 –ᑐᖓᓕᕆᓕᕐᑕᖓ ᑲᑎᒪᓂᐊᕈᓯᖅ ᑐᓵᖕᖑᑐᓄᑦ ᐃᓄᓐᓄᑦ ᓄᓇᕕᒻᒥ 
ᑲᔪᓯᓕᓛᕐᑐᖅ ᐱᒋᐅᕐᓴᕕᒃ ᐃᓕᓐᓂᐊᕕᖓᓂ ᐃᓄᒃᔪᐊᒥ, ᒣ 22ᒥᑦ 26ᒧᖅ. ᐃᓚᐅᔪᑦ ᑲᑎᒪᓂᐊᕈᓯᕐᒧᑦ 
ᑎᑭᓛᕐᑐᑦ 8ᓂᑦ ᐊᑦᔨᒌᖕᖏᑐᓂᑦ ᓄᓇᓕᓐᓂ ᐱᓯᒪᓗᑎᑦ ᓄᓇᕕᒻᒥ. ᑕᒡᒐᓂ ᐊᕐᕌᒍᕐᒥ ᐃᓚᒋᐊᕈᑎᐅᔪᖅ 
ᐱᓇᓱᐊᕐᑕᐅᔪᕕᓂᕐᒥᒃ ᓯᕗᓪᓕᖓᓂᒃ ᑲᑎᒪᓂᐊᕈᓯᐅᔪᕕᓂᕐᒥᒃ ᒣ 2016ᒥ. ᑕᒪᒋᒃ ᑲᑎᒪᓂᐊᕈᓰᒃ 
ᓄᐃᓚᕿᓐᓂᖂᒃ ᑭᖕᖑᒪᒋᔭᐅᔪᓂᑦ ᖃᐅᔨᓴᕐᑐᕕᓂᐅᑎᓪᓗᒋᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᑦ, 
2015ᖑᑎᓪᓗᒍ. ᒪᕐᕈᓗᐊᖕᖑᐊᒃ ᓇᓗᓀᕐᑕᐅᔪᕕᓃᒃ ᑭᖕᖑᒪᒋᔭᐅᔪᓂ ᖃᐅᔨᓴᕐᑕᐅᑎᓪᓗᒋᑦ: 
 

1. ᑐᓵᖕᖏᑐᖅ ᐃᒻᒥᓂᕿᒍᓐᓇᓯᓕᐅᒥᖁᓗᒍ ᐃᓚᐅᓗᓂᓗ ᓄᓇᓕᒻᒧᑦ. 
2. ᑐᓵᖕᖏᑐᖅ ᑭᓇᐅᓂᕐᒥᓂᒃ ᖃᐅᔨᒪᓗᓂ, ᐃᓅᖃᑎᒌᓄᑦ ᐃᓚᐅᒍᓐᓇᓯᓗᓂ ᐊᒻᒪᓗ 

ᑐᑭᓯᒪᖃᑎᒌᒍᓐᓇᓯᓗᑎᑦ ᑖᒃᑯᐊᖑᓗᑎᑦ ᐊᒻᓗ ᐊᓯᖏᓐᓄᑦ ᐊᒥᓱᐃᓄᑦ ᑐᓵᖕᖏᑐᓄᑦ ᐃᓄᓐᓄᓗ. 
 

ᒫᓐᓇᐅᑎᓪᓗᒍ 15ᖑᕗᑦ ᐃᓄᒻᒪᕇᑦ ᑐᓵᖕᖏᑐᑦ ᐊᒻᒪᓗ ᒪᕐᕉᒃ ᑐᓵᖕᖏᑑᒃ ᓄᓇᕕᒻᒥ. ᐊᒥᓲᓂᕐᓴᑎᒍᑦ, 
ᑐᑭᓯᒪᖃᑎᒌᒍᑎᖃᓲᖑᕗᑦ ᐅᐊᕈᑎᒌᑦᑎᓱᒋᑦ ᐊᒥᐊᕆᑲᓐ ᑐᓵᖕᖏᑐᓄᑦ ᑐᑭᓯᒪᖃᑎᒌᒍᑎᒃ ᐊᒻᒪᓗ ᐃᓄᐃᑦ 
ᑐᑭᓯᒪᖃᑎᒌᒍᑎᖏᑦ ᐊᒻᒪᓗ ᑐᑭᓯᔭᐅᒍᑎᖏᑦ ᐃᓗᕐᕈᓯᒧᓕᖓᔪᑦ ᓄᓇᓕᒻᒧᓗ. 
 
ᑕᒡᒐᓂ ᐊᕐᕌᒍᕐᒥ ᐱᓇᓱᐊᕆᐊᓪᓚᓛᕐᑕᖏᓐᓂᑦ ᐃᓚᐅᓛᕐᑐᑦ ᑐᓵᖕᖏᑐᑦ ᐱᐊᕃᑦ, ᐃᓚᒌᑦ ᐊᒻᒪᓗ 
ᐃᓕᓐᓂᐊᑎᑕᐅᓐᓂᒥᔪᑦ ᐃᓄᐃᑦ ᑐᓵᖕᖏᑐᓂᑦ ᐅᖃᐅᓯᐅᑉ ᐁᑉᐹᓄᕆᓂᕐᒧᓕᖓᔪᓂᑦ. 
 

• ᑐᓵᖕᖏᑐᑦ ᐃᓄᒻᒪᕇᑦ ᐱᓇᓱᐊᓛᕐᑐᑦ ᑐᑭᓯᒪᖃᑎᒌᓕᐅᒥᓂᕐᓄᑦ ᐊᒥᐊᕆᑲᓐ ᑐᓵᖕᖏᑐᓄᑦ 
ᑐᑭᓯᒪᖃᑎᒌᒍᑎᓂᑦ. ᑐᑭᓯᒪᑎᑦᓯᓂᕐᒧᑦ ᐅᖄᔪᖃᒫᕐᒥᔪᖅ ᐊᑦᔨᒌᖕᖏᑐᓂᑦ ᓄᓇᓕᒻᒥ ᑎᒥᐅᔪᓂᑦ 
ᐱᓯᒪᔪᓂᑦ ᐅᑦᑑᑎᒋᓗᒋᑦ ᐱᖁᔭᓕᕐᓂᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐱᓇᓱᒐᑦᓴᓕᕆᔨᒃᑯᑦ, 
ᐃᓄᓕᕆᔩᓗ 
 

• ᐱᒋᐊᖕᖓᑐᓄᑦ ᐊᒥᐊᕆᑲᓐ ᑐᓵᖕᖏᑐᓄᑦ ᑐᑭᓯᒪᖃᑎᒌᒍᑎᓂᑦ ᐃᓕᓐᓂᐊᑎᑕᐅᓂᖃᓛᕐᑐᑦ 
ᐃᓚᒋᔭᐅᔪᓄᑦ ᐊᒻᒪᓗ ᑐᓵᖕᖏᑐᕈᕐᓯᒪᔪᓄᑦ ᐃᓄᒻᒪᕆᕈᕐᓯᒪᓕᕐᓱᑎᑦ 
 

• ᐃᓕᓐᓂᐊᑎᑕᐅᓂᖃᓛᕐᒥᔪᑦ ᐃᓕᓐᓂᐊᑎᑕᐅᔪᕕᓃᑦ ᐃᓄᐃᑦ ᑐᓵᖕᖏᑐᓄᑦ ᑐᑭᓯᒪᖃᑎᒌᓐᓂᒧᑦ 
ᐅᖃᐅᓯᐅᑉ ᐁᑉᐹᓄᕆᔨᖏᓐᓄᑦ ᐱᒍᓐᓇᓯᒋᐊᓪᓚᖁᓗᒋᑦ 
 

• ᐃᒻᒥᒎᕐᑎᓗᒋᒃ ᐅᖃᐅᓯᓕᕆᓂᕐᒧᑦ ᓱᖃᑦᓯᒍᑎᖃᖃᑦᑕᓛᕐᑑᒃ ᒪᕐᕉᒃ ᑐᓵᖕᖏᑑᒃ ᐃᓕᓐᓂᐊᑏᒃ 
ᖃᑕᖕᖑᑎᖏᓪᓗ 

ᐅᓐᓄᓴᒃᑯᑦ ᓱᖃᑦᓯᓂᖃᕐᑎᑕᐅᖃᑦᑕᓛᕐᑐᑦ ᑲᓲᒪᑎᑕᐅᓗᑎᑦ ᐊᒻᒪᓗ ᐅᓐᓄᓴᖓᓂ ᒣ 23, ᐃᓄᒃᔪᐊᒥᐅᑦ 
ᑕᑯᓐᓇᕆᐊᖁᔭᐅᕗᑦ “Those Who Come Will Hear” ᑕᕐᕋᓕᔮᓕᐊᕕᓂᖅ ᓯᒧᖕ ᐳᓗᕝᒧᑦ. ᓯᒧᖕ 
ᐊᐱᑲᑦᑕᑐᕕᓂᑦ ᑐᓵᖕᖏᑐᓂᑦ ᐃᓄᒻᒪᕆᓂᑦ ᑕᕐᕋᓕᔮᓕᐅᕐᓱᓂ ᒣ 2016ᒥ ᑲᑎᒪᓂᐊᕈᓯᖃᕐᑎᓗᒋᑦ. ᐅᓐᓄᑯᑦ 
ᓱᖃᑦᓯᒍᑏᑦ ᑭᓇᓕᒫᒃᑯᓄᓕᖓᓛᕐᑐᑦ ᖃᐅᔨᓕᐅᒥᒍᑎᐅᓗᓂ ᖃᓄᐃᑦᑐᒥᒃ ᐃᓅᓯᖃᕐᒪᖔᑕ ᐊᒡᒐᓂ ᐊᑐᕐᓱᓂ 
ᐅᖄᖃᑎᒌᓐᓂᒥᓐᓂᐅᔪᓂᑦ ᐊᒻᒪᓗ ᐃᓄᓐᓄᓗ ᑐᑭᓯᒪᖃᑎᒌᓐᓂᖃᓕᐅᒥᒍᒪᔪᓂᑦ ᐊᒡᒐᑎᒍᑦ ᐅᖄᖃᑎᒌᓐᓂᓂᑦ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔨᐅᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ.  ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑯᐯᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ ᐃᓄᖁᑎᖏᓐᓄᑦ 14ᓂᑦ ᓄᓇᓕᓐᓃᑐᓂᑦ. 
 
 

– 30 – 
 
 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

